
Til 
Samferdselsminister Liv Signe Navarsete.

UTTALE FRÅ FJORDVEGKONFERANSEN 2008.

IS Fjordvegen helt vegkonferanse på Voss 3-4. juni 08 med tema:

· To-nivådelinga av stamvegar og regionvegar – Kva inneber det?

· Vegfinansiering i ”fattigNoreg” - Korleis kan det gå til?

I/S Fjordvegen Rv 13 er eit interesseselskap for den viktige indre samferdselsåra på Vestlandet som går gjennom 3 fylka Rogaland, Hordaland og Sogn og Fjordane og 15 primærkommunar.

Rv 13 Fjordvegen er ei livsnerve for kommunane den går gjennom, både for næringsliv/næringsliv og innbyggjarar.

Fjordvegkonferansen viser til uttale til NTP:

Vegstandarden på Rv 13 er ikkje tilfredstillande for distriktsutviklinga i fjordstroka på Vestlandet. Dette har medført stor aktivitet for å etablera vegpakkar – bompengepakkar.

· IS Fjordvegen er nøgd med at Vossapakken og Hardangerbrua er prioritert i første fase av NTP og reknar med at dei vert gjennomførte etter planen. 

· IS Fjordvegen forventar vidare at Fylkesdelsplanen Ryfylkepakken vert teke inn i NTP-forslaget med oppstart i planperioden.

· IS Fjordvegen forventar at arbeidet tunnel under Vikafjellet vert teke inn i NTP-forslaget med oppstart i planperioden.
· IS Fjordvegen vil også minna om arbeidet med Oddapakken som kjem opp i planperioden.

· For IS Fjordvegen er nye tunelløysingar utanom Røldal på E 134 viktig.

· IS Fjordvegen vil peika på ca 2 km ny veg og tunnel under Rørvikfjellet som eit viktig enkeltprosjekt i Førde kommune.
Fjorvegkonferansen krev:

Smale og svingete vegar gir tydelege konkurranseulemper for næringsliv, pendlartilvære og tilflytting til området. Rv 13 hindrar i dag rasjonell og tidseffektive transportar i våre område. Standarden for rimeleg framkomeleg vegar er 7,5 meters breidde og på Rv 13 er berre stykkevis oppfylt.

· IS Fjordvegen krev midtgul stripe som hovudvegstandard på Rv 13 innan utgangen av neste planperiode.

· IS Fjordvegen krev auka løyving til rassikring.
· IS Fjordvegen krev at det snarast vert etablert nye finansieringsmodellar for å kunna auka investeringstakten i nye vegprosjekt.

For Fjordvegkonferansen 2008   

